БИОЛОГИЈА  8одд.

  Неделно планирање (6.4-10.4.2020)
Тема: Класификација на живите организми
Наставна единица: Класифицирање на без`рбетниците
Наставник: Марија Ризова
Цели на темата:

- да знaе кои карактеристики ги имаат без'рбетните организми
-да знае на кој начин се класифицирани без'рбетните организми
-да ги набројува припадниците на без'рбетните организми
Класификација на без'рбетници
План за лекција (треба да го препишете во вашата училишна тетратка)

	1. Без'рбетните организми се животни кои имаат тело без потпора-'рбет. Во без'рбетници спаѓаат: сунѓери, копривкари, црви, мекотели, членконоги и иглокожи. 

а ) Сунѓери-живеат прикрепени на дното на водните басени. Имаат едноставна градба, без ткива и органи. Покривката на сунѓерите е составена од груби, сунѓерливи иглички. Телото им е шупливо, со голем број пори, изградено од два слоја клетки: надворешен и внатрешен, а  помеѓу нив се наоѓа желатинска материја. Водата навлегува во нивното тело преку големиот број пори, а излегува преку големиот отвор-централна празнина. 
б) Копривкарите се водни животни чие тело се разликува според формата. Ѕидот на телото на копривкарите е составен од два слоја: надворешен и внатрешен. Во надворешниот слој има посебен вид лепливи клетки познати како жарни клетки. Жарните клетки се изградени од меурче во кое се лачи отровна материја и долго конче со зашилен врв кое го забодува во телото на жртвата и го убива пленот. Тука спаѓаат: 

· корали-живеат прикрепени за дното на морињата и океаните формирајќи корални гребени. 
· медузи-живеат во морињата, имаат пехареста форма на телото.
· хидри-живеат во слатки води, имаат стапчест изглед и живеат прилепени за дното со усниот отвор свртен нагоре. 
в) Црви- тие се животни со издолжено тело, тенко и меко, со должина од неколку милиметри до неколку метри.  Се делат на три групи: 

· Прстенести црви- името го добиле бидејќи имаат тело што е поделено на делови, членчиња или прстенчиња. Имаат вистинска телесна празнина која исто така е поделена на делови. Најпознати претставници се: дождовен црв, пијавица и некои морски црви.
· Цевчести црви-имаат издолжено цевчесто тело зашилено на краевите.Телото им е прекриено со кутикула, а кај некои од нив има лажна телесна празнина. Најпознати претставници се: детска глиста-која е паразит и живее во цревата кај децатакои можат да се инфицираат преку загадена или недоволно термички обработена храна или вода.   
Ротиферите се најраспространети слатководни цевчести црви кои на предниот дел имаат трепчеста круна што се користи за пливање.  
· Плочести црви -  можат да живеат слободно или се паразити. Нивното тело е сплескано и немаат телесна празнина. Претставници на оваа група се: планарија-жители на чисти слатки води; метили-паразити кои имаат цицалки со кои се зкачуваат за ткивата на домаќинот. Тие паразитираат кај домашните животни; тении- -паразити во цревата на животните и човекот; телото им е покриено со цврста кутикула, а на главата имаат пиајвки и кукички со кои се прикрепуваат за домаќинот-најпознати се свинска, говедска и кучешка тенија.   
г) Мекотели -имаат меко тело составено од три дела-мускулно стапало, -за движење, глава- со сетилни органи и труп-во кој се сместени внатрешните органи. Трупот е прекриен со мантија која кај поголрм број видови мекотели излачува черупка. Во оваа група спаѓаат: 

· Полжави-жители на солени, слатки води и на копно-лозов, барски, гол, морско уво и др.

· Школки- мекото тело кај нив е заштитено со ќерупки кои на предната страна може да се отвораат, а на задната се поврзани. Најпознати претставници се: барска, речна, црна школка, острига и др.
· Главоноги -жители на морињата и океаните, тие имаат голема глава, околу која се наоѓаат долги пипала со пиајвки;  черупката им е редуцирана. Најпознати претставници се: сепија, октопод, наутилус и др. 
д) Членконоги -телото им е изградено од членчиња при што се разликуваат:  глава, гради и стомаче; имаат билатерална симетрија; имаат зглобно поврзани израстоци на секој сегмент на телото: нозе и антени; телото им е покриено со егзоскелет-цврста обвивка од хитин која им обезбедува цврстина и заштита.Членковногите се поделени во неколку групи: 
· Ракови- жители на морски и слатки води. Телото им е изградено од – членчиња групирани во глава, гради или главоградник и абдомен. Познати слатководни видови се: циклопс, водна болва (дафнија) и речен рак. Во морските води живеат: јастог, краба и др. 
· Пајаковидни-пајаци (тарантула, крстоносец и др.), скорпии и крлежи. 
· Инсекти-најбројна животинска група која ја населува Земјата. Телото на инсектите е поделено на три дела и тоа: глава со добро развиени очи, сетило за мирис и усен апарат за грицкање, боцкање, цицање или лижење. Гради на кои има три пара нозе за одење, скокање и пливање. На грбната страна има два пара крилја за летање. Некои од претсавниците на инсекти се: муви, пеперутки, скакулци, лебарки, пчели, бумбари, комарци и др.     
ѓ) Иглокожи- исклучиво морски претставници. Телото однадвор им е покриено со тенка кожичка под која се наоѓа варовнички скелет кој се состои од варовнички плочки наредени во низа. Од варовничките плочки преку кожичката на површината на телото излегуваат иглички. Поради тоа овие животни се наречени иглокожи. Претставници од оваа група се: морски кринови, морски ѕвезди, морски змиулки, Морски ежови и морски краставици.  


Домашна задача:

1. Да се изработи ppt презентација за без'рбетните животни. 
ЗАБЕЛЕШКА: 
Планот што ви го дадов нека ви послужи за учење затоа што имате многу малку информации во учебникот.
Презентацијата да се испрати на e mail адресата: rizovamarija078@gmail.com
најдоцна до 10.4.2020

